MARSAXLOKK

Minuti tal-laggha tal-Kunsill Lokali Marsaxlokk, laggha nru. 6(2010), li saret fl-Uffic¢ju
Amministrattiv, 2 Trig Vittorio Cassar, Marsaxlokk, nhar it-Tnejn, it-3 ta’ Mejju 2010, fis-

Agenda ghal-laqgha :
1. Stqgarrija dwar I-Estensjoni tal-Power Station ta’ Delimara

Din il-laqgha issejhet b’'urgenza u ghalhekk il-Kunsill itratta biss il-materija urgenti li
ghaliha giet imsejha.

Stgarrija dwar I-Estensjoni tal-Power Station ta’ Delimara

[I-Vici-Sindku, issekondat mill-Kunsillier Grech, ressaq mozzjoni sabiex il-Kunsill
johrog din l-istqarrija :

Wara r-rapport li hareg |-Awditur Generali dwar it-tender tal-estensjoni tal-Power
Station gewwa Delimara, il-Kunsill Lokali ta’ Marsaxlokk ihoss li ghandu jigbed |-
attenzjoni ta’ dak li gie kkonfermat mill-Awditur Generali li din it-tip ta’ teknologija
ged issir b'mod ghall-ewwel darba fid-dinja (prototipa) gewwa Malta fMarsaxlokk,
(Executive Summary, Point IV). L-awditur jesprimi I-kritika tieghu kif I-Enemalta
baqghet ghaddejja b’din I-ghazla minkejja li t-tender kien jispecifika i t-tekonologija
kellha tkun wahda ppruvata u ttestjata.

Dan jikkonferma I-inkwiet espress mill-Kunsill Lokali ta’ Marsaxlokk fis-
sottomissjonijiet li ghamel dwar I-Environment Impact Assessment (EIA), fejn il-
Kunsill gibed I-attenzjoni li ma hemmx garanziji dwar il-figuri ta’ emissjonijiet
moghtija lill-Kkumpanija AlS li kienet inkarigata taghmel |-EIA.

Dan kollu jfisser li r-residenti ta’ Marsaxlokk kif ukoll dawk tal-madwar qed jigu
stmati gishom “fniek tal-indi” li fughom isiru t-testijiet. F’pajjiz zghir bhal Malta fejn
impjant bhal dan ikun bilfors vi¢in in-nies mhux accettabbli i jittiehdu riskiji
b’esperimenti fuq teknologija li mhiex ippruvata u ttestjata.

[I-Kunsill Lokali jinnota ukoll li I-Gvern li suppost ghandu d-dover li jhares is-sahha
tac-cittadini tieghu ged jippermetti li dawn i¢-Cittadini jigu esposti ghal esperimenti
mas-sahha taghhom. L-ebda skuza ma hi plawsibbli sabiex I-affarijiet jibqghu

ghaddejjin. In-nuqgas ta’ ppjanar minn-naha tal-istess Gvern ma jistax illum jingieb
bhala skuza li ma nistghux nitilfu zmien u nibqghu ghaddejjin bi progett li se jkun ta’
detriment ghas-sigurta’ fis-sahha tar-residenti. Anke |-Awditur Generali kkritika I-
ghaggla zejda (undue haste) li biha gie ffirmat il-kuntratt tax-xiri ta’ dan l-impjant
(Executive Summary, Point VIII).

[I-Kunsill Lokali jinnota li minkejja li I-Prim Ministru isemmi I-Vizjoni 2015 bhala sena
li fiha pajjizna jrid jilhaq livell ta’ eccellenza, il-Gvern bl-ghemil tieghu ged jeskludi n-
naha t’ isfel ta’ Malta minn dan il-livell billi jac¢etta teknologija li tmur ‘il boghod minn
dak li jista’ jitgies bhala ec¢ellenti. lI-Gvern ged jaccetta impjant li juza I-aghar fuel li
jista’ jaghzel, jigifieri I-Heavy Fuel Oil. Minhabba dan il-fuel, ser ikollu jigi nstallat
impjant shih li jsaffi I-emissjonijiet (abatement equipment ) u li se jkun qed ihalli 30
tunnellata skart (bottomash) kuljum kif ukoll tlett tunnellati ta’ oil sludge.

S’issa, minkejja li I-impjant gie ordnat, ghad m’hemmx pjanijiet konkreti ta’ x’se jsir
minn dan il-bottomash, fejn ser jigi merfugh, kif ser jingarr u fejn ser jittiehed. Dan
hareg ukoll mir-rapport tal-Awditur Generali fejn gie indikat li ¢-Chief Technical
Officer tal-Enemalta ta informazzjoni hazina fil-public hearing tat-28 ta’ Jannar 2010
meta ddikjara li I-Enemalta ghandha kuntratt ghal dan Il-iskart. Meta vverifika, I-
Awditur Generali sab li dan il-kuntratt ghall-iskart mill-impjant propost ma jezistix.

Ghaldagstant, il-Kunsill Lokali ta’ Marsaxlokk jikkundanna bil-qawwa kollha I-agir
arroganti u rresponsabbli tac-CTO tal-Enemalta li ta informazzjoni zbaljata u li kien
l-istess persuna li fil-laggha pubblika li kienet saret fis-16 ta’ April 2009 fil-Pjazza ta’
Marsaxlokk, kien iddikjara li I-Power Station ezistenti “m’ghandhiex bzonn filters”.
Wiehed issa jistagsi dwar il-kredibbilta’ ta’ dan I-indinier issa li anke [-Awditur
Generali kkummenta dwar informazzjoni zbaljata li ta.

Rigward l-oil sludge, il-proposta hi li dan jigi n¢inerat. Madankollu, il-WasteServ i hi
I-kumpanija |i topera Il-unika in¢ineratur fMalta (dak tal-Marsa) ghada ma
kkonfermatx jekk dan is-sludge hiex lesta taccettah ghal dan l-in¢ineratur. L-
alternattivi huma jew li jinbena incineratur fDelimara, hdejn il-Power Station, bl-
iskuza ta’ uzu tal-iskart ghall-produzzjoni tal-energija imma r-raguni vera tkun
sabiex jinharaq dan is-sludge; jew li dan is-sludge jinharaq fil-boilers tal-Phase 1 tal-
Power Station. Dawn iz-zewg alternattivi jirrizultaw f'aktar emissjonijiet fl-arja. Dawn
l-emissjonijiet ma gewx ikkalkulati fl-EIA li sar.

Dan l-iskart kollu jista’ jigi evitat jekk tintaghzel power station li tahdem bi fuel aktar
nadif bhall-gass.

Ghaldagstant, il-Kunsill Lokali ta’ Marsaxlokk, fid-dawl tal-kritika kollha li saret minn
diversi entitajiet u issa anke mill-Awditur Generali ged jappella lill-Gvern biex ma
jibqax iwebbes rasu u jirrevedi I-pozizzjoni tieghu rigward it-teknologija li ser tigi
nstallata fl-estensjoni tal-Power Station.

Madankollu, il-Kunsill Lokali Marsaxlokk jiddikkjara |li mhuwiex kontra |-estensjoni
tal-Power Station, izda kontra t-teknologija li ntghazlet, spec¢jalment ghall-fatt li din
it-teknologija ghada ma ntuzat imkien fid-dinja.

Dan ghall-gid tas-sahha tar-residenti kemm ta’ Marsaxlokk kif ukoll tal-irhula |-ohra
fil-qrib.

ll-mozzjoni giet approvata nem.con.



3. ll-laggha spiccat fis-7.15 p.m.

